


Shuningdek, A.Rahmonovning tadqiqotida vatanparvarlik va harbiy vatanparvarlik masalalari ijti-
moiy-falsafiy tahlil etilgan [11].

Vatanparvarlik va jasorat tushunchalarining falsafiy asoslariga oid tadqiqotlar gatorida zamonaviy
o°‘zbek olimlarining ishlari ham alohida ahamivatga ega. Masalan, falsafa fanlari doktori, professor N.
Komilovning “Milliy g‘oya va ma’naviyat” asarida vatanparvarlikning ma’naviy-axloqiy jihatlari chuqur
tahlil etilgan [12]. Shuningdek, Z.G*ulomovning “Vatan tuyg‘usi” monografivasida vatanparvarlikning ijti-
moiy-psixologik asoslari yoritilgan [13].

Adabiyotlar tahlili shuni ko‘rsatadiki, Sulton Jaloliddin shaxsiyati va uning mo‘g‘ullarga garshi ku-
rashi tarix, falsafa, adabiyot va pedagogika kabi turli fanlar nuqtai nazaridan o‘rganilgan. Mazkur tadqiqot-
da ushbu klassik va zamonaviy qarashlar sintez gilingan holda, Sulton Jaloliddinning faoliyati ijtimoiy-fal-
safiy qadrivatlar tizimi sifatida ilk bor talqin etiladi.

Tadqiqot metodologiyasi (Research methodology). Mazkur tadqigotning metodologik asosini ak-
siologik yondashuv tashkil etadi, ya’ni tahlil markazida qadriyatlar tizimi turadi. Tarixiy voqealarni tahlil
qilish va baholashda zamonaviy ijtimoiy falsafa kategoriyalari bilan giyosiy o‘rganish metodi (kompara-
tivistika)dan foydalanildi. Sulton Jaloliddinning gabul gilgan qarorlarini tahlil gilish jarayonida “‘situatsion
modellashtirish” usuli gqo‘llanildi. Bu usul xavf-xatar va resurslarning cheklanganligi sharoitida shaxsning
ruhiy bargarorligiga ta’sir etuvchi omillarni aniglashga qaratilgan. Shuningdek, tadqiqotda tarixiy manba-
larni tanqidiy tahlil qilish, sintez va deduksiya kabi usullardan ham foydalanildi.

Tahlil va natijalar (Analysis and results). Jaloliddin Manguberdining mo*g‘ul bosqinchilariga qar-
shi kurashi misolida vatanparvarlik va jasorat tushunchalarining falsafiy mohivatini yoritish milliy o°zlikni
anglash va davlatchilik ustuvorligini tahlil gilish demakdir. Demak, shu o°rinda, o°z-0°zidan savol tug‘iladi
vatan, vatanparvarlik va jasorat tushunchalarining mazmun-mohiyati nimada?

Vatan (arabcha o°sgan joy, ona yurt) kishining tug‘ilib o‘sgan o°lkasi, shahri yoki qishlog‘i, yurt, di-
vor yoxud kishi tug‘ilib o‘sgan va o‘zini uning fuqarosi hisoblagan mamlakat, ona yurt sifatida ta’riflanadi.

Vatanparvarlik kishilarning yashab turgan yurtiga bo‘lgan munosabati va harakati bilan Vatan man-
faatiga xizmat qgilish va dushmandan himoya qilishga intilishini namoyish etuvchi ijtimoiy va axloqiy ta-
moyildir [2].

Vatanparvarlik tushunchasi onadan bolaga o‘tadigan tug‘ma fazilat emas, balki yillar davomida
shakllanadigan oliy tuyg‘udir. Bu tuyg‘uni shakllantirish murakkab faoliyat bo‘lib, shaxs fazilatlarining
ko‘p girralariga bog‘liq. Chunki har bir kishida tuyg‘u va fazilat u yoki bu ko‘rinishda mavjud. Ular muay-
van vaziyatlarda turlicha namoyon bo‘ladi. Vatanparvarlik shunchaki hissiyot emas, balki ijtimoiy ongning
vuksak shakli va shaxs ma’naviyatining uzviy qismidir.

Vatanparvarlik tushunchasi barcha davrlarda, garb va sharq mamlakatlarida o°zgacha talqin qilin-
gan. Xususan, nemis faylasufi G.Gegel vatanparvarlik g‘oyalarini yoritib, “vatanparvarlik bu haqigatga
ishonchdir. Shaxsning ishonchi uning fikri natijasida vujudga keladi” [6] degan ta’rifni keltirgan.

Rus faylasufi I.A Ilin talqiniga ko‘ra, “Vatanparvarlikning eng muhim tarkibiy qismi ma’naviyatdir,
ya’'ni rus xalqining erishgan yutuglari, davlatning butun tarixini gamrab oluvchi rus madaniyati va axloq
g‘oyalariga asoslangan ma’naviyatidadir. Vatanparvarlik insonning ma’naviy kamolotidir [5]. Bundan ang-
lashiladiki, vatanparvarlik tug‘ilib o‘sgan ona diyori va xalqini sevishdan iborat bo‘lmay, o°sha Vatanning
kelajagi uchun mas uliyat hissi hamdir. Chunki inson o°zini Vatanning bir parchasi deb bilsa, vatanpar-
varlik pozitsiyasini yuksak tafakkur, o‘z jonini Vatan uchun qurbon qilish darajasidagi fidoyilik bilan ado
etadi. Zero, “Vatanparvarlik e’tiqodi mustaqil mamlakat taraqqiyotiga kuchli ta’sir giluvchi ma’naviy za-
minga aylanadi”.

Vatanparvarlik tushunchasi bizning talginimizda shunchaki, his-tuyg‘u emas, balki shaxsning ijti-
moiy muhitga nisbatan ongli mas’uliyatidir. Jaloliddin Manguberdi faolivatida bu tuyg‘u diniy-falsafiy
asoslarga tayangan holda, millat sha’nini saqglashning yagona vositasiga aylandi. Uning uchun mudofaa fa-
qat chegaralarni qo‘riglash emas, balki ajdodlar merosini yo‘q bo‘lishdan asrashdir.

Sulton Jaloliddinning kotibi bo‘lgan Shihobuddin an-Nasaviyning “Sirat as-sulton Jalal ad-Din
Mankburni” asarida Sultonning vatanparvarligini shunday yozadi: “Sulton oz tagdiridan ko‘ra, davlatning
sha’nini ustun qo‘yar, mag ‘lubiyat paytida ham dushmanga bosh egishdan o‘limni afzal bilar edi” [3]. Bu
yverda vatanparvarlikning ijtimoiy-falsafiy mohivati, va'ni, shaxsiy manfaatning millat manfaatiga to‘liq
bo‘ysundirilishida ko‘rinadi.

Shihobuddin Nasaviyning guvohlik berishicha, Sulton Jaloliddinning jang maydonidagi vazminligi
va lashkar bilan olib borgan ruhiy muloqoti jang natijasini belgilagan. Sind daryosi voqeasi esa ijtimoiy
falsafada “ma’naviy-irodaviy erkinlik” namunasidir. Sulton Jaloliddin asirlik va xorlikni emas, balki mard-

